
IZVJEŠTAJ SA SEMINARA (KRIVIČNOPRAVNA OBLAST)

„Upotreba sistema za balističku usporedbu - EVOFINDER“

Četvrtak, 9. mart 2023. godine
Centar za edukaciju sudija i javnih tužilaca u Republici Srpskoj ( u daljem tekstu: CEST) je u saradnji sa Francuskom ambasadom u Bosni i Hercegovini (Ministarstvo unutrašnjih poslova, Ured za unutrašnju sigurnost), 9.marta 2023.godine, u prostorijama CEST-a, organizovao informativan seminar na temu „Upotreba sistema za balističku usporedbu - EVOFINDER“.
Seminar je otvorio i u ime Francuske ambasade u Bosni i Hercegovini, prisutne pozdravio g. Philippe Gangloff, ataše za unutrašnju sigurnost za Bosnu i Hercegovinu i u svom pozdravnom govoru istakao da je EVOFINDER sistem za balističko prepoznavanje, koji omogućava analizu municije i oružja, njihovu provjeru u zajedničkoj bazi podataka i eventualno poređenje slučajeva u cijeloj Bosni i Hercegovini. U okviru donacije, dodijeljen je i materijal za pristup i korištenje od strane svih policijskih agencija u zemlji.  
Na samom početku seminara, učesnicima se obratio g. Pascal Seurre, tehnički vojni savjetnik SALW u Regionalnoj kancelariji u Beogradu, te ih detaljnije upoznao sa Francuskom donacijom Evofinder i Traffic zemljama zapadnog Balkana, posebno ističući mogućnosti vršenja  međunarodne razmjene podataka sa drugim zemljama koje raspolažu istom vrstom materijala.

U nastavku seminara, Saša Jojić, predstavnik Ministarstva unutrašnjih poslova RS, je predstavio sistem uspostavljanja softvera Traffic i sistema za balističku identifikaciju Evofinder od strane laboratorija kriminalističke tehnike Ministarstva unutrašnjih poslova Republike Srpske.

Na kraju ovog informativnog seminara, učesnicima se obratio g. Nicolas Chareyre, prvi dopredsjednik Suda u Lyonu, bivši zamjenik nacionalnog predstavnika Francuske u EUROJUST-u, bivši istražni sudija u Specijaliziranom međuregionalnom sudu u Lyonu zadužen za borbu protiv organiziranog kriminala, koji je kroz sudsku praksu i praktične primjere iznio svoje bogato iskustvo iz dugogodišnje prakse. 
Seminar je ocijenjen najvišim ocjenama i kroz evaluacione obrasce pokazan kao zanimljiv i koristan za učesnike.
U Banjaluci, 1.3.2023. Godine                                                                   Podnosilac izvještaja:                        

  Rufa Mujičić
                                                                                                                      Viši stručni saradnik

